
СOVID-19 BILAN KASALLANGAN BEMORLARDA 

TROMBOFILIYA GENLARINI TEKSHIRISHNING AHAMIYATI 

Sharofova Sh.N., Kurbonova Z.Ch. 

Toshkent Tibbiyot Akademiyasi 

 

Giperkoagulyatsiya yoki protrombotik holat deb ham ataladigan 

trombofiliya, odatda, koagulyatsiya kaskadida yoki antikoagulyatsion fibrinolitik 

tizimda sodir bo'ladigan ma'lum bir muvozanatsizlikni aks ettiradi. Shunga 

o'xshash gemostaz buzilishini og'ir o'tkir respirator sindrom koronavirusi keltirib 

chiqariadi. Shu nuqtai nazardan, COVID-19 da prognostik belgilar sifatida 

koagulyatsiya jarayonining faollashuvi paydo bo'ldi.  

Giperkoagulyatsiya holati COVID-19 bilan bevosita bog'liq bo'lganligi 

sababli, COVID-19 va trombotik hodisalar bo'lgan bemorlarda trombofiliya 

genlarini tekshirish bo'yicha o'tkazilgan tadqiqotlar trombotik asoratlarini 

davolashda va oldini olishda katta ahamiyatga ega. 

Trombofiliya — tromblar xavfini oshiradigan giperkoagulyatsion holat 

bo‘lib, qon tomirlarida tromblar paydo bo'lishiga nasliy moyillik aniqlanadi. Bunda 

koagulyatsiya kaskadi va antikoagulyatsion tizimda muvozanat giperkoagulyasiya 

tomon o‘zgaradi. Trombofiliya genlaridagi o‘zgarishlar gomotsistein 

qiymatlarining oshishi, tabiiy antikoagulyantlarning (antitrombin, oqsil C va oqsil 

S) kamayishi, fibrinogen va boshqa koagulyatsion omillarning oshishi bilan 

bog'liq. E'tibor berish kerak bo'lgan muhim jihatlardan biri shundaki, irsiy 

trombofiya homiladorlarda jiddiy asoratlar bo'lish xavfini oshiradi. Orttirilgan 

trombofiliya autoimmun buzilishlar (antifosfolipid sindromi), travma yoki yomon 

sifatli o‘smalar kabi ikkilamchi kasalliklar natijasida yuzaga keladi. 

Ko'pgina tadqiqotlar trombozni COVID-19 bilan og'rigan bemorlarda 

yuzaga kelishi mumkin bo'lgan eng jiddiy asoratlardan biri sifatida ma'lum qildi. 

Trombotik asoratlar, masalan, chuqur-venalar trombozi, o‘pka arteriyasi 

tromboemboliyasi, insult, multiorgan etishmovchiligi va o'lim ko'payishi bilan 

bog'liq.  

COVID-19 ning og'ir trombotik asoratlari koronavirusning angiotensinni 

qabul qiluvchi ferment 2 (ACE-2) orqali endoteliy hujayralariga ta’siri bilan 

bog'liq. Eng ko'p zarar ko'rgan hujayralar, to'qimalar va a’zolar koronavirus uchun 

kirish retseptori bo'lgan ACE-2 ga ega bo'lganlaridir. Og'ir COVID-19 infektsiyasi 

xavfini oshiradigan sabablarga keksalik, semizlik, qandli diabet, yuqori qon 

bosimi, nafas olish kasalliklari, buzilgan immunitet tizimi va koronar yurak 

xastaligi yoki yurak etishmovchiligi bo‘lib, endotelial disfunktsiyasi rivojlanishi 

bilan bog'liq. 

https://scholar.google.com/citations?view_op=view_citation&hl=ru&user=UtjZuxAAAAAJ&cstart=20&pagesize=80&citation_for_view=UtjZuxAAAAAJ:cFHS6HbyZ2cC

COVID-19 bilan bog'liq tromblarning oldini olish uchun potentsial 

terapiyalar sifatida geparin, XII omil ingibitorlari va fibrinolitik dorilar kabi 

antitrombotik preparatlar qo'llaniladi. Diagnostika va davolash strategiyalarini 

takomillashtirish trombotik asoratlarni kamaytiradi va oxir-oqibat COVID-19 bilan 

og'rigan bemorlarning prognozini yaxshilashi mumkin.  

Genetik oʼzgarishlar natijasida yurak qon tomir kasalliklari xavfini bir necha 

marta oshadi, bu bemorlarda infarkt va insultlar genetik moyilligi yoʼq odamlarga 

nisbatan koʼp uchraydi. Shu bilan birga, trombofiliya genlarining mutatsiyasi 

ishemik insult asosiy sababchisi hisoblanadi. Trombofiliya genlari noxush genotipi 

mavjud bemorlarda yurak ishemik kasalligi rivojlangan bemorlarda sistolik va 

diastolik qon bosimi mutatsiya boʼlmagan bemorlarga nisbatan ancha yuqori, 

davolash davomiyligi nisbatan uzoq. Trombofiliya genlari mutatsiyasi natijasida 

rivojlangan gemostaz patologiyasida standart antiagregant terapiyaning 

samaradorligi kam. 

Xulosa. Irsiy trombofiliya COVID-19 kasalligining trombotik asoratlarini 

oshiradi, kasallik kechishini og'irlashtiradi va prognozini yomonlashtiradi. 

COVID-19 da trombofiliya genlarini o'rganish COVID-19 da davolashtaktikasini 

tanlashga yordam beradi va trombotik asoratlarning oldini olishda katta 

ahamiyatga ega. 

СOVID-19 BILAN KASALLANGAN BEMORLARDA  

QON IVISH TIZIMIDAGI O‘ZGARISHLAR 

Sharofova Sh.N.,  Kurbonova Z.Ch., Baltayeva F.G.  

Toshkent Tibbiyot Akademiyasi 

 

Har qanday infektsiya og‘ir kechishida qon ivish tizimi faollashadi va 

himoya tizimi sifatida mikroorganizmlar tarqalishining oldini oladi. Ogʼir 

holatlarda oʼtkir generalizatsiyalangan yaligʼlanish reaktsiyasi qon tomir 

endoteliysining tarqalgan jaroxatlanishiga olib keladi va ivish tizimi endogen 

antikoagulyant mexanizmlar nazoratdan chiqib ketadi, natijada oʼtkir tomir ichi 

ivish sindromi rivojlanadi, muxim aʼzolar va toʼqimalar ishemiyasi kuzatiladi. 

Sepsis-indutsirlangan koagulopatiya infektsiya natijasida faollashgan ivish jarayoni 

va oʼtkir tomir ichi ivish sindromi orasidagi bosqich hisoblanadi. 

COVID-19 da yaligʼlanish sitokinlarining oshishi sitokin boʼroniga sababchi 

boʼladi, u esa qon tomir endoteliysini zararlaydi va toʼqima tromboplastini 

ekspressiyasini stimullaydi, natijada qon ivish tizimi faollashadi  

Koagulation kaskadining faollashuvi ikki yo'l orqali boshlanishi mumkin: 

tashqi va ichki. Tashqi yo'l tomir devorining shikastlanishiga olib keladigan 

to'qima travmasi bilan boshlanadi. Ichki yo'l qonni salbiy zaryadlangan yuzaga 

ta'sir qilish yoki travmatik tomir devoridagi kollagen hisobiga boshlanadi. Ikkala 

yo'l ham X omilning faollashishiga olib keladi. 

Fibrinogen qonning oqsil tizimida eng kam eriydigan va fibrin iplari 

shakllanishi uchun juda muhim bo'lgan uzun molekulyar shaklga ega bo'lgan 

glikoproteindir. Tromboz xavfining oshishi fibrinogen miqdorining ortishi bilan 

bog'liq bo'lib, bu holat giperkoagulyasiyaga yoki fibrinogen funktsiyaning 

ortishiga olib keladi. 

Protrombin yoki II koagulyatsion omil trombinning prekursori bo'lib, asosiy 

koagulyatsion omili hisoblanadi. Protrombin jigarda sintezlanadi va K vitamini 

ishtirokida faollashadi. II omil yetishmovchiligi tug'ma yoki ortirilgan bo'lishi 

mumkin. 

V omil – laxtalanish kaskadi bilan shug'ullanuvchi qondagi oqsildir. 

Koagulyatsiya kaskadida ishtirok etgan barcha omillar qon ketishini to'xtatish 

zarur bo'lganda faollashadi.  

COVID-19 da giperkoagulyatsiya holati yangi trombotik epizodlarning 

rivojlanishiga olib keladi, shuning uchun COVID-19 da antikoagulyant va 

antiagregant dori vositalari bilan davolanadi. Shu nuqtai nazardan, uzoq muddatli 

antikoagulyant davo COVID-19 bilan og'rigan bemorlarni tromboz rivojlanishidan 

himoya qiladi. 

